
[I-Qorti,

Rat i¢-Citazzjoni pprezentata fis-17 ta’ Novembru 2005
fejn gie premess:

[lli I-kontendenti zzewdu fis-sittax (16) ta’ Awissu tas-sena
elf, disa’ mija sitta u disghin (1996) fir-Registru Pubbliku
ta’ Malta (Dok A);

lIli minn dan iz-zwieg il-konjugi B kellhom wild, u ¢joe’ D i
twieldet fit-tletin (30) ta’ Mejju tas-sena, elf, disa’ mija,
disa’ u disghin (1999);

llli  I-hajja  konjugali bejn il-kontendenti  tkissret
irrimedjabbilment u m’ghadhiex aktar possibbli peress illi |-
konvenut irrenda ruhu hati ta’ eccessi, sevizzi, theddid,
ingurji gravi u vjolenza psikologika fil-konfront ta’ martu |-
attri¢i, kif ser jigi pruvat waqt it-trattazzjoni tal-kawza;

Ili I-Onorabbli Qorti Civili (Sezzjoni tal-Familja) b’digriet i
jgib in-numru __ /  datat 22 ta’ Lulju 2005 tat I-
awtorizzazzjoni taghha sabiex jiu ntavolati proceduri ghal
separazzjoni personali, liema digriet gie prorogat permezz
ta’ digriet iehor tal-istess Onorabbli Qorti li jgib in-numru
| datat 24 t'Ottubru, 2005 (Dok B);

llli t-tentattivi ta’ rikonciljazzjoni ma tawx frott stante li I-
konvenut rrenda I-hajja konjugali mpossibbli;

[lli t-tentattivi li saru sabiex tintlahaq separazzjoni bonarja,
inkluz permezz tal-medjazzjoni, ma tawx frott langas;

Jghid ghalhekk il-konvenut ghaliex in vista tal-permess,
m’ghandhiex din I-Onorabbli Qorti:

1. Tiddikjara u tordna s-seprazzjoni personali
bejn il-kontendenti stante li z-zwieg tal-partijiet tkisser
irrimedjabbilment u I|-hajja konjugali m’ghadhiex aktar
possibbli ghaliex il-konvenut irrenda ruhu hati ta’ eccessi,
sevizzi, theddid, ingurji gravi u vjolenza psikologika fil-
konfront ta’ martu l-attrici, kif ser jigi pruvat waqt it-
trattazzjoni tal-kawza u tawtorizza lill-attrici  tghix
separatament minn ma zewgha I|-konvenut;

2. Takkorda lill-attric¢i I-kura u kustodja ta’ bintha
minuri D, b’a¢c¢ess favur il-konvenut fil-granet u I-hinijiet li
jigu ffissati minn din [-Onorabbli Qorti u dan taht dawk il-
kundizzjonijiet Ii jidhrilha xierga u opportuni din I-Onorabbli
Qorti;

3. Tordna li I-attri¢i tkompli tghix u tabita fid-dar
matrimonjali numru
(omissis) li hija proprjeta’ parafernali tal-attri¢i, flimkien
ma’ bintha minuri, ad eskluzjoni ta’ zewgha I-konvenut ;

4. Tikkundanna lill-konvenut ihallas lill-attrici
martu ghaliha u ghall-minuri D, retta alimentari xierga u
adegwata li tigi ffissata minn din I-Onorabbli Qorti skond il-
mezzi tal-konvenut u I-bzonnijiet tal-attrici u ta’ bintha
minuri, pagabbli mill-konvenut lill-istess attri¢i fil-gimgha
jew fix-xahar kif ordnat minn din I-Onorabbli Qorti jew jekk
hekk jidher xieraq lill-Qorti, tordna lill-konvenut sabiex
ihallas, minflok dak il-manteniment kollu jew parti minnu,
soma globali li fil-fehma tal-Qorti tkun adegwata u dan
skond dawk il-modalitajiet li din I-Onorabbli Qorti jidhrilha
xierqa,

5. Tordna lill-konvenut jikkonsenja lill-attrici, il-
beni kollha dotali u / jew parafernali taghha;

6. Tiddikjara  xolta  I-komunjoni tal-akkwisti
ezistenti bejn il-kontendenti;

7. Tillikwida, tiddividi u tassenja l|-assi tal-istess
komunjoni tal-akkwisti lill-kontendenti f'dak il-proporzjoni u
b’dawk il-modalitajiet i jigu stabbilit minn din I-Onorabbli
Qorti, okkorrendo bl-opera ta’ periti nominandi;

8. Tiddikjara li I-konvenut iddekada mid-drittijiet
tieghu a tenur tal-Artikoli 48 u 51 tal-Kap 16 tal-Ligijiet ta’
Malta, kif jigi stabbilit minn din I-Onorabbli Qorti, skond ir-
rizultanzi.

Bl-ispejjez inkluzi dawk inkorsi quddiem il-Qorti Civili
(Sezzjoni tal-Familja), kontra I-konvenut li jibga’ ngunt
minn issa stess in subizzjoni.

Rat id-dikjarazzjoni mahlufa tal-attrici u I-lista tax-xhieda.

Rat in-nota tal-e¢cezzjonijiet tal-konvenut C B prezentata
fit-13 ta’ Marzu 2006 fejn e¢cepixxa:

1. lIli huwa jagbel illi jagbel illi tigi pronunzjata s-
separazzjoni personali tal-kontendenti izda minhabba
ragunijiet imputabbli esklussivament lill-attrici.

2. lIli ghar-rigward tal-kura u kustodja tal-minuri,
il-konvenut, jagbel li fdan I-istadju din tkun fidejn I-attrici,
b’dan illi jekk jinbidlu ¢-cirkostanzi tal-partijiet tul dawn il-
proceduri huwa qieghed jirriserva d-dritt tieghu |i jiehu
hsieb huwa I-imsemmija minuri u dan kif ghamel ghal
diversi snin.

3. lIli ghar-rigward tat-tielet eccezzjoni, huwa
jopponi ghal din it-talba stante li ghalkemm fuq il-kuntratt
jidher Ii din id-dar matrimonjali nxtrat fug isem l-attrici,
pero’ ghandu jirrizulta illi din id-dar effettivament hija taz-
zewq partijiet, u dan kif jista’ jigi ahjar ippruvat tul il-kawza.

4, lIli ghar-rigward tar-raba’ talba, u senjatament
fejn l-attrici geghda titlob li I-konvenut jhallasha retta
alimentarja, I-istess konvenut jopponi ghaliha u dan
peress li |-attrici ddekadiet minn dan id-dritt apparti li hija
tandem. llli ghar-rigward tal-minuri D, il-konvenut diga’
gieghed ihallas is-somma ta’ Lm15-il lira fil-gimgha,
apparti nofs l-ispejjez li tirrikjedi I-minuri.

5. lIli ghar-rigward tal-hames talba, jekk hemm xi
affarijiet parafernali, kemm ta’ parti u kemm ta’ ohra, dawn
jinsabu fir-residenza matrimonjali taghhom. IlI-konenut
jixtieq li huwa jiehu l-oggetti parafernali tieghu li gab gabel
iz-zwieg.

6. llli huwa jagbel mas-sitt talba;

7. lllu huwa jagbel ukoll mas-seba’ talba basta li
dak li hemm fil-komunjoni jew li jigi dikjarat minn din il-
Qorti bhala formanti parti mill-komunjoni jingasam nofs
bin-nofs.

8. lIli huwa jopponi ghat-tmien talba, u dan stante
li huwa ma ghamel xejn sabiex jigi dikjarat illi huwa
ddekada mid-drittijiet tieghu hekk kif kontemplati fl-artikoli
48 u 51 tal-Kap 16. Fi kwalunkwe kaz, huwa jagbel pero’
li jkun hemm id-dekadenza reciproka fkaz li din I-
Onorabbli Qorti tiddeciedi b’dan il-mod.

Rat id-dikjarazzjoni mahlufa tal-konvenut u I-lista tax-
xhieda.

Rat il-kontro-talba tal-konvenut fejn gie premess:

llli |-kontendenti zzewgu fis-16 ta’ Awissu, 1996 fir-
Registru Pubbliku ta’ Malta;

lIli minn dan iz-zwieg il-konjugi B kellhom wild, u ¢joe’ D i
twieldet fit-30 ta’ Mejju, 1999;

i I-hajja  konjugali bejn il-kontendenti  tkissret
irrimedjabbilment u m’ghadhiex aktar possibbli peress illi I-
attri¢i rrendiet ruhha hatja ta’ sevizzi, e¢¢essi, minacci,
theddid u ndurji gravi fil-konfront tal-konvenut u dan kif ser
jigi ppruvat wagqt it-trattazzjoni tal-kawza;

llli kien hemm diversi tentattivi sabiex din is-separazzjoni
ssir amikevolment izda minhabba I-intransigenza tal-attrici
din ma sehhitx;

i I-konvenut huwa debitament awtorizzat sabiex
jipprocedi bl-istanti skond il-ligi;

Tghid ghalhekk [-attrici, prevja kwalsiasi dikjarazzjoni
necessarja u opportuna |-ghaliex din il-Qorti m’ghandhiex:

1. Tippronunzja s-separazzjoni bejn il-
kontendenit konjugi B ghar-radunijiet premessi imputabbli
lill-attrici ta’ sevizzi, eccessi, minaéci, theddid, u ngurji
gravi kommessi kontra I-istanti kif fuq premess, u
minhabba li z-zwieg tkisser irrevokabbilment u ghall-finijiet
u effetti kollha tal-ligi tistabbilixxi d-data meta I-istess
attrici ghandha tkun kunsidrata li minnha kienet hatja tal-
firda.

2. Tiddikjara illi d-dar matrimonjali tifforma parti
mill-kommunjoni tal-akkwisti ezistenti bejn il-kontendenti
konjugi B;

3. Tiddikjara xjolta I-komunjoni tal-akkwisti

ezistenti bejn il-kontendenti u tordna li I-istess oggetti

formanti parti mill-komunjoni tal-akkwisti jiQu magsuma
fzewq porzjonijiet li jigu assenjati, wahda lill-attri¢i u |I-ohra
lil-konvenut liema porzjonijiet ghandhom jigu komposti
billi tigi stabbilita data bhala d-data meta I-attrici tigi
kkunsidrata li tkun hatja tal-firda b’tali mod li |-attri¢i titlef
kull jedd ghal kull akkwist maghmul bil-hila tal-konvenut
skond il-ligi u billi I-attrici tigi ddikjarata unikament u
esklussivament responsabbli ghad-dejn u obbligazzjonijiet
minnha assunti minn dik id-data, kif ukoll ghal kull dejn
iehor assunt in mala fede, u billi I-konvenut jigi akkreditat
b’sehmu spettanti mir-rikavat ta’ beni appartenti |ill-
komunjoni gja’ mibjugha fkaz |[i Il-attrici ma taghtix
rendikont sodisfac¢jenti ta’ tali rikavat, u dan okkorrendo
b’opera ta’ perit nominand sabiex jillikwida [-istess
komunjoni;

4, Tapplika kontra I-attri¢i interament jew in parti
d-dispozizzjonijiet tal-artikoli 48 u / jew 51 sa 55A tal-
Kodici Civili (Kap 16 1984 Ed. tal-Ligijiet ta’ Malta);

5. Tordna lill-attrici  sabiex tikkonsenja lill-
konvenut fi zmien qasir u perentorju li jigi lilha prefiss minn
dina I-Qorti l-oggetti kollha dotali u parafernali tal-istess
konvenut u fin-nuqgas tigi kkundannata thallas lill-
konvenut I-valur taghhom hekk kif jigu likwidati okkorrendo
bl-opera ta’ perit nominand.

Bl-ispejjez kontra l-attrici, li minn issa hija ngunta in
subizzjoni.

Rat in-nota tal-e¢cezzjonijiet tal-attrici rikonvenzjonata A B
prezentata fl-1 ta’ Gunju 2006 fejn gie premess:

1. i filwaqt li l-attrici rikonvenzjonata tagbel mal-
pronunzja tas-separazzjoni bejn il-kontendenti u dan Kkif
jidher mit-talba promotri¢i maghmula minnha, titlob li din I-
Onorabbli Qorti tichad I-ewwel talba rikonvenzjonali tal-
konvenut C B stante li z-zwied bejn il-partijiet tkisser
irremedjabbilment u I-hajja matrimonjali m’ghadhiex aktar
possibbli bejniethom peress li I-konvenut rikonvenjent C B
rrenda ruhu hati ta’ e¢c¢essi, sevizzi, theddid, ingurji gravi
u vjolenza fil-konfront ta’ martu.

2. llli din I-Onorabbli Qorti ghandha tichad ukoll
it-tieni talba rikonvenzjonali stante li d-dar matrimonjali
hija proprjeta’ parafernali tal-attri¢i rikonvenzjonata, u dan
kif ser jigi ppruvat mix-xhieda u waqt it-trattazzjoni tal-
kawza.

3. llli rigward it-tielet talba rikonvenzjonali, filwaqt
li l-attrici rikonvenzjonata taqgbel li tigi xjolta I-komunjoni
tal-akkwisti ezistenti bejn il-kontendenti, ma tagbilx li din
tigi magsuma kif mitlub mill-konvenut rikonvenjent C B in
vista tar-responsabbilta’ tieghu ghall-ksur taz-zwieg kif
suespost. L-attri¢i rikonvenzjonata titlob li I-komunjoni tal-
akkwisti tigi magsuma kif mitluba minnha fit-talba
promotri¢i taghha.

4, llli din I-Onorabbli Qorti ghandha tichad ir-raba
talba tal-konvenut C B in vista tar-responsabbilta’ tieghu
ghall-ksur taz-zwieg kif suespost.

5. Il rigward il-hames talba l-attriéi
rikonvenzjonata tagbel li I-konvenut C B jiehu lura, jekk
hemm, I-affarijiet dotali u parafernali taghha.

6. Bl-ispejjez kollha kontra I-konvenut C B.

7. Salv e¢cezzjonijiet ulterjuri.

Rat I-affidavits prezentati mill-partijiet;

Rat id-digriet taghha tad-19 ta’ Jannar 2007 |i permezz
tieghu innominat lill-Avukat Dottor Ludvic Caruana bhala
perit gudizzjarju in sostituzzjoni ta’ Dottor Doreen Clarke
stante li l-istess Dottor Clarke Jiet elevata ghall-
Magistratura.

Sussegwentement rat ukoll il-verbali tas-seduti mizmuma
mill-Perit Legali, u r-rapport tal-istess Perit prezentat fl-1
ta’ Frar 2012 u debitament mahluf;

Rat ir-rapport tal-Avukat tat-tfal Dr. Tatianne Cassar;

Semghet ix-xhieda tal-partijiet;

Rat id-diversi digrieti ohra taghha fosthom dawk
rigwardanti manteniment pagabbli lill-partijiet minn zmien
ghal zmien;

Rat id-digriet tas-6 ta’ Lulju 2012 fejn il-kawza thalliet
ghas-sentenza;

Rat in-noti ta’ sottomissjonijiet tal-partijiet;
Ikkunsidrat;

i kif gia’ nghad I-attrici ged titlob is-separazzjoni minn
ma’ zewgha |-konvenut ghas-soliti ragunijiet. ll-partijiet
jagblu li ghandhom jisseparaw izda jwahhlu fxulxin ghal
dan. Il-konvenut infatti pprezenta kontro-talba fejn huwa
wkoll talab is-separazzjoni ghall-istess radunijiet. ll-kawza
naturalment kienet kontestata sew u I-Qorti setghet tara li
|-partijiet irrispondew il xulxin diversi drabi dwar I-
allegazzjonijiet li ghamlu fil-konfront ta’ xulxin. Matul il-
kawza |-Qorti semghet ukoll lill-minuri in camera’.

PROVI

[l-partijiet ressqu diversi xhieda I-aktar familjari u hbieb a
sostenn tal-argument taghhom. Madankollu biex il-Qorti
taghti idea ta’ dawn il-provi, se taghti biss resokont tal-
affidavits rispettivi taghhom.

‘Permezz tal-affidavit taghha [-attrici ddeskriviet kif
iltaqghet mal-konvenut billi kienet laqqaghthom flimkien
ohtu F. Hu kien mizzewweg qabel, meta kien jghix I-H u
kellu erbat itfal bniet. lltagghu waqt party u I-mument fejn
iltaqghu hu deskritt ‘bhala love at first sight ghat-tnejn li
ahna’. Kienu tkellmu u saru close hafna. IlI-konvenut kien
galilha li kien ilu xi hames snin imdejjag ma’ martu u li
kellu hafna dejn fl-H. Wara jumejn li mar lura kien ¢empel
lill-attrici biex jghidilha li telaq lil martu u ma kellux fejn
joqghod. Hi kienet tibghatlu flus u sigaretti. FI-1994 il-
konvenut gie jghix Malta. Habiba tal-familja, G, kienet
tghin hafna lill-attrici u kienet xtratilha I-karozza

(omissis) gdida bin-numru ta’ registrazzjoni
(omissis). Dan huwa fatt li gie ppruvat permezz tad-
dokumenti A u B ipprezentati mill-attrici. Ghaldaqgstant
Jidher illi huwa ppruvat illi G kienet twiezen lill-atrrici
finanzjarjament b’mod mill-aktar generuz.  C gie jghix
Malta fNovembru tas-sena 1994. L-attrici ghalhekk kienet
kriet post fl-Imgarr biex hi u C jkollhom fejn jghixu. Il-kera
kienet thallasha hi. Ftit wara |-konvenut kien beda jahdem
u ried imur |-H biex jissepara minn ma’ martu. L-attriCi
tghid illi kienet hallsitlu kollox hi sabiex ikun jista’ jmur I-H
u hi marret mieghu. Huma ghamlu hames xhur I-H jghixu
ghand qarib tal-attrici. Hi kienet tahdem izda I-konvenut
ma kienx jahdem waqt li kienu I-H.

Wara dan il-perijodu fl-H I-kontendenti marru lura fMalta u
bdew jghixu go appartament li kien siliftha huha. L-attriCi
tghid Ii kienet hallsitlu elf lira biex igib I-affarijiet tieghu mill-
H, kif muri permezz ta’ Dok. C. Il-kontendenti ma
kellhomx flus biex jixtru abitazzjoni taghhom u huha ma
setax izommhom fit-tul. Ghal dan il-ghan G, habiba tal-
familja ta’ I-attri¢i li kienet tghix fl-Amerka kienet xtratilha |-
appartament ta’ huha biex jibqghu jghixu fih hi u C. II-
kuntratt kien sar fisem [-attrici biss. Jinghad illi dan sar
minhabba illi I-konvenut setghu jagbdulu I-assi tieghu
minhabba d-dejn li kellu fl-H. |s-sottoskritt pero’ josserva
illi bejn il-partijiet m’hemmx qbil dwar dan peress |illi I-
attrici tinsisti li G kienet ghenet lilha finanzjarjament
bhalma kienet taghmel dejjem filwaqt li I-konvenut isostni
li fdan il-kaz kienet gieghda tghinhom bhala koppja u tat
iI-flus lilhom it-tnejn biex jakkwistaw id-dar matrimonjali u
b’hekk fil-kuntratt |-attrici kienet qed tidher fisimha u kif
ukoll bhala prestanome tal-konvenut. Is-sottoskritt
josserva lli fl-assenza ta’ G mill-kaz peress i kienet giet
nieqsa u minhabba nuqqas ta’ qbil bejn il-partijiet jibga’
dubju u ghaldaqstant fkaz ta’ dubju huwa dak Ii jidher ictu
oculi u dak li normalment ikun il-kaz i japplika: il-kuntratt
Jghajjat lill-attri¢i, il-kuntratt sar qabel iz-Zwieg tal-partijiet u
ghaldaqstant dan l-appartament akkwistat huwa carament
proprieta’ parafernali tal-attri¢i. Il-kuntratt tal-akkwist sar
fid-29 ta’ Awissu tas-sena 1995 fejn kien gie trasferit I-
appartament numru wiehed (1), fi plot numru disgha u
sittin (69), b’garaxx numru tlieta (3) adjacenti mal-flat, fi

Triq (omissis) bejn l-attri¢i u huha
ghal prezz ta’ tlettax il-elf lira Maltin (Lm13,000) minghajr
ma kien hemm bzonn ta’ loan. ll-fatt li ma ttehidx loan
sabiex jinxtara dan l-appartament huwa evidenti mill-fatt
il fil-kuntratt tal-akkwist il-bank mhuwiex jidher bhala parti
fil-kkuntratt. 1l-konvenut ipprova juza din is-sanction letter
fisem iz-zewq partijiet bhala prova li I-partijiet kellhom I-
intenzjoni i jixtru l-post flimkien. Logikament wiehed
jirrealizza li tnejn min-nies jistghu jibdlu fehmithom minn
minuta ghal ohra u ghaldagstant wiehed ma jistax
Jipprezumi li I-partijiet baqghu bl-istess intenzjoni waqt li
kien qieghed jigi trasferit [-appartament.

Matul il-hajja matrimonjali C kien jahdem ftit u kien ikollu
Jibghat Lm40 biex jaqta’ d-djun li kellu lura fl-H. Fpagna 5
ta’ l-affidavit taghha I-attrici tiddeskrivi kemm ma kellux
hegga biex jahdem:

In-nuqqas ta’ hegga ta’ C biex jahdem kienet iddejjaqgni.
Ommu stess darba qalltli li tghidx kemm hu ghazzien.

lI-konvenut ma setax igib annullament ghaz-zwieg tieghu
u ghalhekk il-kontendenti ma setghux jizzewgu bil-Knisja
izda zzewgu permezz ta’ zwieq civili u kienet I-istess G i
kienet hallsitilhom it-tieg.

L-ispejjez tat-tieg hallsithomli kollha G - sala, ikel,
souvenirs u kull haga ohra. Hallsitli weekend break ukoll
sabiex jien u C mmorru honeymoon. G kienet qaghdet
tigri mieghi ghall-preparamenti kollha (affidavit tal-attrici
pagna 5)

Ftit wara li Zzewgu [-attrici kienet harget tqila u korriet. FlI-
istess zmien mietet ommha u kienet fi stat verament
depress. Il-konvenut mar I-H jara lil uliedu u sadattant hi
telghet I-Amerka ghand G.

Domt xi xahrejn ghandha. Irrangajt ma’ C biex ahna u
gejjin lura Malta niltaqghu I-Ingilterra u ninzlu Malta
flimkien. Din is-separazzjoni dagshekk twila fil-bidu taz-
zwieg taghna certament m’ghenitx il-hajja taghna flimkien.

Kif diga’ ghidt, ix-xoghol, jew ahjar, in-nuqqas ta’ xoghol
ta’ C dejjem kienet problema li lili kienet tkiddni u taghtini
fastidju. Jiena persuna habrieka hafna u l-apatija ta’ C ma
kontx niflahha (ibid).

F’pagna 6 ta’ I-affidavit taghha I-attrici stqarret li kienet I-
istess G li kienet ukoll xtratilha I-garage numru tlieta (3) li
Jinsab fi (omissis), ghall-prezz ta’
tlettax-il elf lira Maltin u I-kunratt kien sar fid-disgha u
ghoxrin (29) ta’ Novembru tas-sena elf disa’ mija u disa’ u
disghin (1999) minghajr ma kien hemm bzonn ta’ loan.
F’dan il-kaz pero’, wiehed irid jikkonsidra I-fatt li |-partijiet
kienu issa mizzewgin u ghaldaqstant huwa irrilevanti min
hallas ghalih u min deher fil-kuntratt peress illi la gie
akkwistat waqt iz-zwieg mela jappartjeni lit-tnejn
ugwalment.

It-tifla D twieldet fit-tletin (30) ta’ Mejju 1999 prematura u
Zzammewha [-isptar sa Awissu. L-attri¢i batiet minn post-
natal depression u ddahhlet [|-isptar. Kienu ghenuha
hafna zewgha C u habiba taghha | pero’ C lil din kien
kecciha. Kien minn hemm li bdew problemi fir-relazzjoni
tal-kontendenti.

Fis-sena 2001 il-konvenut kien ghadu minghajr xoghol
fiss. Lill-konvenut kien hakmu dwejjaq kbir u kien jhedded
b’suwicidju u ghalhekk kien beda jiehu xi pilloli fuq
preskrizzjoni ta’ tabib izda mbaghad qabad u waqgqafhom
minn jheddu. ll-konvenut kien jirregistra ghax-xoghol izda
ma kienx juri bizzejjed interess u ma kienx imur ghall-
interviews. Il-garaxx mixtri fl-1999 kien uzah biex xtara
racing car u kien nefaq hafna flus biex ramaha. II-
konvenut imbaghad beda jahdem ghal rasu mill-garaxx
pero’ lill-attrici ma kienx jghidilha kemm ikun qala’ biex
ikun jista’ ma jaghtiha xejn.

Haga ohra li kienet iddejjaq lill-attrici kienet |-ghira tal-
konvenut:

C kien ghajjur hafna ghalija. Lanqas kien jiehu pjacir li
huti jigu d-dar. Kien joqghodli ghassa ta’ dak Ii nilbes u
naghmel (affidavit tal-attrici pagna 6).

Hi tirrakkonta illi kienet tmur tiehu xi kafe’ ma’ shabha,
ommijiet ta’ tfal ta’ I-iskola tat-tifla u ghal xi erba’ darbiet
marret ukoll ladies night izda [|-konvenut kien jghir,
possessiv, icemplilha I-hin kollu biex tmur lura. Kienet
marret btala fl-ltalia ghand habiba taghha. Il-konvenut
kien icemplilha fhinijiet differenti biex jara tkunx id-dar u
tela’ hdejha meta kien bla flus ghax kien jghir. Ir-ritratti
msemmijin hawn fuq jippruvaw illi |I-konvenut kellu r-
ragunijiet tieghu ghalxiex kien jghir. Hi tirrakkonta illi
ghalkemm kien jghir huwa kien beda jittanta nisa ohrajn:

Meta gejt lura mis-safar sirt naf li wara ftit li sifirt, C kien
beda jibghat messaqgqi lil xi nisa fosthom lill-habiba tieghi
J i kien offrilha biex johorgu ghal kafe’. J kienet marret
tghid lil F, oht C, biex jieqaf jibghatilha dawn il-messaggi.
C kien qal lil F Ii dawk il-messaggi kien bghathom bi zball
imma J kienet qalet li mhux darba biss baghatilha. Lil
dawn in-nisa ... C kien jghidilhom Ii I-mara tieghu
m’ghadhiex tajba fis-sodda u li I-mara tieghu hija ‘a big, fat
pig’. Dan qaluhuli whud minn dawn in-nisa stess fosthom
K. Ma nafx x’kien ghaddej minn mohhu. II-hin kollu jrid
jara fejn jien u fl-istess wagqt jistieden nisa ohra biex johrog
maghhom.

Dan pero’ ma giex konkluzivament ippruvat mill-atti tal-
kawza. L-attrici stqarret ukoll li I-konvenut kien imbaghad
sar aggressiv hafna maghha. Meta giet lura mis-safra
kienet sabet hafna hmieg u tghid i flok ma’ I-konvenut
ghenha, huwa qaghad jara t-televixin.

X’hin semghani ngerger, qam, beda jghajjat kemm jiflah u
kisser il-mejda tal-hgieg tas-salott. Il-hgieg taghha wasal
sa fuq it-tifla li kienet bil-gieghda fuq is-sufan. Kisser anke
r-remote tat-televixin. C kien sejjer ghat-television u x’hin
jiena mort inwaqqfu, tani daqqa b’idejh go sidri li tghidx
kemm weggaghni. C jasal u aggressiv. Qabad borza,

tefa’ xi hwejjeq fiha u telaq il barra mid-dar. It-tifla
baqghet i¢cassata jahasra. Dak iz-zmien kellha xi tliet
snin. Kien hemm demm kullimkien. (affidavit tal-attrici,
pagna 8).

Wara dan l|-in¢ident huma ma baqghux jghixu taht |-istess
saqaf izda |-konvenut wara xi zmien kien wieghedha li
kien se jinbidel u jsib xoghol u hi dahhlitu lura d-dar izda
hu ma nbidilx.

Saret xi haga normali li C jghajjat u jheddidni, jagbadni
minn idejja u jippuntali subghajh u jghidli Ii jrid jogtolni ...
Baqa’ jghir ghalija u ma jhallinix niccaqlaq minghajr ma
nghidlu.

ll-konvenut baqga’ bla xoghol u meta kien ikollu xoghol ma
kienx jibza’ ghalih. L-attrici tghid illi ma kien jghinha fxejn
u kien imur id-dar biss biex jinhasel. Lit-tifla ma kienx
Jjiehu hsiebha u ma kienx jixtrilha rigali, la fghelug
zZmienha u lanqas fil-Milied. F’Novembru 2004 [-attriCi
galtlu li riedet tissepara. Hija tiddeskrivi illi:

“ll-boss tieghi kien qed imut u kont indur bih lejl u nhar. C
kien jogghod icempel lill-mara tieghu biex jara hux vera
kont gqeghedha hemm u x’hin nidhol u nohrog.”

Hija tallega illi fl-ahhar tas-sena 2004 beda jimla’ d-dar bit-
tape recorders. Kien jibghat in-nies isegwu lill-attri¢i u I-
bintu bil-karozza.

‘Kien jghajjarni hafna fosthom ‘qahba’. Lili u lill-ohtu,
peress li konna ghadna hbieb kien jghajjarna lesbjani.”

L-attrici tghid li I-inCidenti ta’ aggressivita’ minn naha tal-
konvenut kienu komplew jeskalaw. Waqt li ohtu kienet
qgeghedha tissepara, I-attrici taghtha kenn fid-dar tal-
kontendenti izda hu kec¢ca lil ohtu mid-dar li ma jmurx ir-
ragel taghha jahseb li gieghed izomm maghha.

Meta C kien jirrabja, kien jghidli Ii ma’ min jarani, joqtlu,
imbaghad joqtol lili u lit-tifla u wara joqtol ruhu b’idejh biex

zgur ma jifdal hadd minna. Kien jheddidni ta’ sikwit b’din
il-haga.

L-attrici tiddeskrivi kif il-konvenut kien jheddidha li jogtolha
u ghalhekk kienet tibza’ minnu u kienet taghmel iljieli ma
torqodx bil-bizgha Ii jaghmlilha xi haga matul il-lejl. Tghid
li kisser I-ghamara biex jara x’kellha fkexxun imsakkar u li
kien igallbilha qalb |-affarijiet personali taghha. Kien ukoll
zZzmantella |-konnessjoni tal-cable television. Wara ftit
zmien il-konvenut kellu jaghmel operazzjoni u I-attrici
hadet hsiebu u lagghatu lura god-dar. Huma ppruvaw
Jirrangaw izda |-konvenut ried li d-dar titnizzel fuq ismu
wkoll u l-attrici ma riditx. B’hekk rega’ nqala’ I-inkwiet
bejniethom. ll-kontendenti regghhu ggieldu u kien
ghalxejn li marru ghal marriage counselling.

Hija tenfasizza illi I-konvenut kien jghir hafna ghaliha:

“C qatt ma kien ihallini ndahhal lil hadd fid-dar — lanqas
membri tal-familja tieghi. Meta kien jigi tal-gass u kien
ikun irid jehoduli fil-bitha, ma kontx nista’ ndahhlu ...
(affidavit tal-attrici pagna 15).”

Darba ¢emplilha fuq il-mobile u qgal kliem Ii jimplikaw li
kien se jaghmel suwicidju. Huma marru u sabu hafna
affarijiet fdarha mkissrin u meta qaltlu Ii t-tifla ma kenitx
hemm huwa gabad lill-attrici minn hwejjigha. Kienu gew
psikjatra u social worker fuq il-post u haduh fl-Isptar
Monte Carmeli. Huwa baqa’ jghidliha Ii jekk jaraha ma’
ragel iehor joqtolha. Kien isegwiha. Ghadha tghix fil-
bizgha ghax hu ghadu jghix id-dar. It-tifla tbati minn
Attention Deficiency Hyperactivity Disorder u hi ma ssib
ebda ghajnuna minnu.

Permezz tal-affidavit ulterjuri taghha, Dok. X, I-attrici
stqarret li hu pprova jgellidha ma’ hutha u ma’ ohtu. Kien
u ghadu jghir ghaliha. Ma kienx jiehu hsieb lit-tifla.

ll-konvenut xehed permezz ta’ affidavit li gie pprezentat
fis-16 ta’ Marzu 2010. Fih huwa stqarr li kien jghix I-H

minn meta kellu sentejn sas-sena 1994. [zzewweg il L
nee’ Zammit meta kien I-H. 1z-zwieqg dam sbatax-il sena u
minnu kellu erbat itfal bniet. Mill-1989, dan iz-zwieg beda
Jiddegenera u ghalhekk fl-1994 gie Malta sabiex jiehu
break minn dan iz-zwieg u jiddeciedi dwar il-futur tieghu.
Iddecieda i jitlaq lil L peress li ma kienx ghadu jhobbha.
Malli giet ohtu u Zzewgha ghalih l-airport gharrafhom li kien
se jhalli lil L. Kienu ghamlulu party zghir u aktar tard
kienet giet ghandhom habiba ta’ ohtu, I-attrici, li kienet
ghadha xebba u ghalih kien kaz ta’ “love at first sight”.
Bdew johorgu ma’ ohtu u r-ragel taghha u fit-tmien
gimghat li ghamel Malta huma habbew lil xulxin. Kien
spjega lill-attrici dwar iz-zwieg tieghu, it-tfal u d-dejn i
kellu u hi accettat kollox. Kien halla lill-attrici billi qalilha li
kien se jipprova jirranga z-zwieg tieghu minhabba t-tfal
izda jekk ma jirnexxilux kien se jerga’ jigi lura Malta. Malli
rritorna I-H mill-ewwel induna li z-zwieg tieghu ma kienx
se jissalva u |-ghada c¢empel lill-attrici biex jghidilha. L-
attrici ferhet. Hu ferah izda kien imdejjaq li se jhalli lit-tfal
warajh. A accettat li jigi jghix maghha Malta, jcempel lit-
tfal darba fgimgha, jmur jarahom |-H ghal erba’ gimghat
kull sena u kif tmut omm |-attrici jemigraw lejn I-H. Hi
accettat kollox minghajr riservi u hu serrah mohhu.

Wara tliet xhur, fNovembru 1994, kien gie Malta u beda
Jghix ma’ I-attri¢i go appartament I-lImgarr hdejn ta’ Soldi li
hi kienet kriet. Hu beda jahdem ma’ mekkanik I-Imgarr
stess u kien jaqla’ Lm 65 — Lm 70 fil-gimgha li kien jaghti
lill-attrici u hi kienet taghtih Lm20 ghall-petrol u s-sigaretti.
Kienet thallas il-kontijiet mill-paga tieghu u jekk ikun
hemm bzonn tohrog xi haga minn taghha wkoll.

Fil-bidu mill-ewwel kienet laqqghatu ma’ G u huha M |i I-
attrici kienet tajtilhom Auntie u Uncle. Huma kienu hadu
grazzja mieghu. Fit-3 gimghat |i damu Malta kienu
tawhom flus u lilu kienu tawh mal-2000 dollaru li kien ta
lill-attrici peress Ii hi kienet tiehu hsieb il-flus. Din G kienet
taghti I-flus lin-nies kull meta kienu johorgu u hu kien
Jistaghgeb b’kemm kienet twajba u thenn. Waqt li kienu
qged jghinuhom jippakkjaw biex imorru lura I-Amerka kienu
tawh envelope maghluq. Kienet tat xi flus lill-attrici wkoll u
qaltiihom biex ma jghidux lil bintha dwar dan. Wassluhom

l-airport u tat lill-attrici Lm200 ohra. Bl-envelope b’kollox
kienet tathom Lm5000. Ghamluhom il-bank fisem I-attricCi
peress li kienu ftehmu li jaghmlu kollox fisimha minhabba
z-zwieg tieghu. Bdew jahsbu biex jixtru flat minghand hu
l-attrici Ii kien se jixtri d-dar ta’ ommu. Kienu sejrin I-H
ghal sitt xhur u wara kienu se jixtru I-flat.

Marru I-H bi flus fughom bizzejjed ghal sitt xhur u xtraw
karozza biex jinqdew hemm. Kellu jhallas xi kontijiet ta’
martu bejn 1600 u 2000 dollaru. ll-partijiet pero’ ma kienx
fadlilhom flus u fnofs il-vaganza kellu jahdem ghal tnax-il
siegha kuljum. Kien fdan iz-Zmien i ottijena divorzju miz-
zZwieg precedenti tieghu pero’ I-kundizzjonijiet ta’ dan id-
divorzju kienu Ili hu kellu jhallas il-personal loans kollha i
kien fadal li kienu jammontaw ghal madwar ghoxrin (20)
elf dollaru filwaqt li I-ex mara tieghu kellha trabbi u tmantni
l-ulied. Qabel nizel lura Malta kien biegh il-karozza ghal
$1600.

Meta marru lura Malta gew G u Mu tawhom hafna flus.
Hadu loan sabiex jixtru l-appartament ta’ hu I-attrici. Qalu
lil G u Mu dawn ma ridux i jiehdu loan u tawhom il-flus
ghall-appartament bil-kundizzjoni li ma jghidux lil binthom.
Huma hassru I-loan u hu qal lil G biex jitfghu kollox fisem
|-attrici minhabba I-ex mara tieghu. Qal li I-attri¢i kienet
kitbet dan fid-djarju taghha.

Bejn ix-xhur ta’ Gunju u Lulju tas-sena 1996 gew G u M
Malta flimkien ma’ bint G. F’dan iz-Zmien il-partijiet kienu
bdew ilestu ghat-tieg u G hallsitiilhom it-tieq. 1zzewgu fix-
xahar ta’ Awissu tas-sena 1996. Qalghu hafna flus rigali.
L-attrici mill-ewwel harget tqila izda thabtet u tilfet it-tarbija
mat-tliet xhur tqala. Regghet harget tqila u twieldet D
prematura ta’ sitt xhur tqala u t-tarbija damet tliet xhur I-
isptar. L-afttrici mbaghad bdiet tbati minn depressjoni, ma
riditx tiekol, izzomm it-tifla u riedet tnehhi hajjitha u tat-
tifla. Darba qabadha b-istereo full on u b’sikkina fidha u
beza’ li trid tnehhi hajjitha. Haduha I-psychiatric unit u
zammewha. Hu kellu jieqaf jahdem biex jiehu hsieb it-
tifla. Meta harget mill-isptar ghexu ma’ hu I-attrici ghal
xahar u nofs. Ghamel sena jirregistra. Kien jaghmel xi
xoghol lin-nies, jiehu hsieb it-tifla, jirranga I-flat u jiehu t-

tifla l-isptar hdejn I-attrici biex iressagha lejha. Bdew
gejjin l-affarijiet ghan-normal. Ohtu li kienet tghix I-H giet
Malta peress |i kienet ghaddejja minn separazzjoni u I-
attrici bdiet taghmilha maghha. Kienu johorgu kuljum bit-
tifla u jJdumu barra. It-tindif u t-tisjir abbandunathom u ma
kienx isibha d-dar wara x-xoghol. Kien isajjar u jiekol
wahdu u jistenniha. Kienet tghidlu Ii ged tkun il-pjazza tal-
Imgarr pero” meta kien ifittixha hemm ma kienx isibha.
Party ghal birthday tat-tifla ghamlitu minghajr tfal u rgiel,
nisa biss. Marru hu u huha N xorta izda n-nisa ma hadux
gost bihom u |-attrici u mara ohra wara ftit hin bdew inizzlu
I-qalziet ta’ xulxin quddiem it-tifla li kellha tliet snin u
quddiem l-irgiel u erba’ nisa ppruvaw inezzghu lilu. Fil-
ghaxija I-partijiet kellhom xi jghidu u kienet qaltlu i hi
lesbjana. Ghamlu gimgha ma jitkellmux. Darba sawtet lit-
tifla b’mod estrem u biex iwaqqafha laqat lilha. Ghamel
hmistax jorqod fil-garage. Ipprova jirranga imma xejn ma
nbidel. Anke fil-weekend kienet taghmel I-istess, tohrog u
ma titfaccax qabel fil-ghaxija. Ohtu kienet tinfluenza lill-
attrici u kellu jkecciha minn daru. L-attrici I-ghada talbitu
separazzjoni. Hu kien issuspetta fJoe Lucia u martu
Nadia li kien ex taghha ghal ghaxar snin u gieli ra lit-tifla
fil-gallarija tad-dar ta’ dawn in-nies u t-tifla kienet qaltlu li I-
karozza tal-attrici kienet iddahhalha dgol-garage. Hu
talabha jagsmu I-flus li kellhom il-bank peress li ma kien
hemm xejn fismu izda hi qaltlu li I-flus kienu taghha u li hu
ma kellu xejn. Imbaghad bdiet tivvendika ruhha minnu fil-
hajja ta’ kuljum. Darba kien mugugh hafna bil-gebla u ma
riditx tiehdu I-isptar u kellu jcempel lir-ragel t'ohtu biex
Jiehdu, zammewh, operawh u spicca I-ITU b’infezzjoni.
Kien hazin hafna u Il-attrici qaltlu Ii la jigi lura jirrangaw.
Izda meta kien hiereg mill-isptar ma marritx ghalih. Meta
mar lura ghamlu xi erbat ijiem sew izda mbaghad regghet
bdiet tohrog u ddum barra. Wara tliet xhur hekk kien
imdejjaq hafna, ried inehhi hajtu, xorob zewgt ifliexken
inbid u siker. Kien se jitla’ fuq il-bejt u jagbez pero’ dak il-
hin gie r-ragel tohtu. Gew il-pulizija u psikjatra u spicca
hames gimghat Monte Carmeli. Meta mar lura baqghet
tittrattah hazin. Qabdu ugiegh fsidru u zammewh erbat
ijiem |-isptar u tawh medikazzjoni ghall-galb u galulu biex
Jistrieh izda hi kienet taghmel storbju u ma thallihx jistrieh.
Kienet taht I-influenza ta’ ohtu u hbiebha. Hi riedet tohrog

u tgawdi u qatt ma ppruvat tirranga. Ghamlu
appuntament ma’ marriage counsillor fuq inkoraggiment
tal-medjatur izda marret darba biss.

Hi kienet tidhol lura d-dar mal-partner taghha O fis-6:00
a.m. Kienet thalli lit-tifla bin-nieqes fnecessitajiet u
tibghatha ghand missierha biex jixtrilha u ma kinitx thalliha
tasal I-iskola fil-hin. Kienet taghtiha hafna punishments u
kienet thalliha barra tistenniha ghax ma kenitx tkun id-dar
x’hin tigi t-tifla mill-iskola. Meta |-Qorti taghtu I-kustodja
tat-tifla kien jiehu hsiebha kif suppost. Jistenniha d-dar,
isajrilha, ghamlilha ¢-cwievet tad-dar ec¢. Jghid Ii I-attrici
saret vjolenti u aggressiva lejh u kienet iddahhal il-partner
taghha d-dar. Hi riedet tghix fid-dar matrimonjali mal-
partner u rnexxielha tkeccéi lill-konvenut u I-Qorti taghtu
biss xahar ¢ans biex jaghmel dan. Ostakolatu meta gie
biex jiehu hwejgu u tat-tifla. It-tifla kienet tibza’ minn
ommha |i kienet iccemplilha biex tiggieled maghha u
kienet tispicca taghmel pipi tahtha. Talab I-ghajnuna tal-
Appodg u l-attrici waqqfet kull kuntatt. Gieli kienet issuq
warajhom. Hu pprova jipperswadiha li d-dar tat-tnejn. Hi
galtlu li I-karti hu dak li jghodd u li hu njorant jekk haseb li
I-ftehim verbali taghhom kien jghodd.”

TORT

Kif gja’ nghad il-partijiet iwahhlu fxulxin ghat-tifrik taz-
zwieg infatti jaddebitaw ecc¢essi, sevizzi, theddid, inguriji
gravi u vjolenza psikologika fil-konfront ta’ xulxin. [I-Qorti
tagbel mal-konkluzjonijiet tal-perit legali f'dan Il-aspett, u
cjoe’ illi I-partijiet huma hatja ta’ sevizzi fil-konfront ta’
xulxin bhala kawza ghat-tkissir taz-zwieg taghhom, u dan
johrog c¢ar minn fol 874 et sequitur tal-process u huwa
ukoll ovvju anke prima facie, illi bejn il-partjiet hemm
inkompatibilita’ ta’ karattru |i jwassal ghat-tifrik
irrimedjabbli taz-zwieg.

llli kien ghalhekk illi kif qalet il-Qorti fkawza deciza fit-13
ta’ Gunju 1967 illi I-partijiet spiccaw jghixu go ‘sistema
costante di vessazione e di disprezzo, di oltraggio e di
umiliazioni che rendono almeno inopportabile I’ abitazione
e la vita comune’. (“Caterina Agius vs Benedict Agius”

— Prim’ Awla 13 ta’ Gunju 1967). F’dan il-kaz ma hemmx
dubju li |-partijiet jahtu fl-istess manjiera ghat-tifrik taz-
zwieg. Barra minn dan jirrizulta minghajr kontestazzjoni li
z-zewq partijiet huma issa frelazzjoni ma’ persuni ohra t-
tnejn li huma.

KURA U KUSTODJA

i fil-kors tal-kawza, wara c¢ertu zmien il-minuri marret
tghix ma’ missierha u mill-mod kif stgarret |-istess minuri
mal-Qorti, ma hemmx dubju li hija ghandha tibga’ tghix
mieghu. Pero’ |-Qorti jiddispjaciha ghall-fatt li minhabba ¢-
cirkostanzi t-tifla tidher li ma tridx izzur lil ommha. Dan
indubbjament gara minhabba kif zvolgew |-affarijiet u
ghalhekk I-attrici jibgqaghlha mhux mittiefes id-dritt tal-
access.

MANTENIMENT

i minhabba fdak |i ntgal il-partijiet iddekadew
reCiprokament mid-dritt ta’ manteniment fil-konfront ta’
xulxin.

lIli ghandu jinghad illi I-Qorti fil-kors tal-kawza kienet tat
digriet fejn akkordat manteniment nominali li [-attrici
ghandha thallas bhala manteniment. Ghal radunijiet
purament legali I-Qorti se zzomm din il-pozizzjoni ferma,
anke minhabba d-dhul zghir li ghandha I-attrici. Ghandu
jinghad li |-partijiet issa ghandhom impjieg it-tnejn li huma
wara li ghal hafna zmien il-konvenut kien dizokkupat.

PROPRJETA’
Beni immobbli:

llli d-dar matrimonjali 69 Flat 1 Triq il-Vanilja Mgarr giet
akkwistat c¢irka sena qgabel ma I-partijiet izzewdu u |-
kuntratt sar mill-attrici wahedha. Dan kien punt kontestat
hafna ghaliex il-konvenut isostni li I-intenzjoni tal-partijiet
kienet li jixtruha flimkien u anke applikaw ghal self mill-
bank flimkien u kien bil-generosita’ ta’ G, illum mejta (li I-
attri¢i ssejhila “auntie”), li ma kellhomx bzonn dan is-self.

Jghid ukoll li huwa ma deherx fuq il-kuntratt minhabba d-
djun li kellu I-H specjalment bil-pretenzjonijiet tal-ex-mara
tieghu (li minnha ddivorzja fl-H wkoll). L-attrici da parti
taghha tghid li l-istess G tatiha I-flus biex |-appartament
tixtrih hi.

[lli fuq il-principju ndikat mill-artikolu 562 tal-Kap. 12, huwa
min jallega li jrid jipprova; onus probandi incubit el qui
dicit non ei negat; u ghalhekk il-Qorti tagbel mal-
konkluzjoni tal-perit legali, li I-konvenut ma @gabx provi
bizzejjed biex jikkonvinéi lill-Qorti li dak li ged jghid huwa
minnu. Huwa fatt pruvat mill-banda I-ohra li I-kuntratt
jghajjat lill-attrici u li G kienet generuza hafna maghha.
Ghalhekk il-Qorti se tiddikjara |-fond imsemmi proprjeta
parafernali tal-attrici.

[lli hemm ukoll garage numru
(omissis) illi ghandu jinbiegh u r-rikavat jingasam billi
nxtara matul iz-zwieg.

Beni mobbli:

Vetturi — ll-vettura (omissis) giet akkwistata
mill-attri¢i qabel iz-zwied u kwindi hija parafernali taghha.
Hemm vetturi, dghajsa u ngenji ohra fisem il-konvenut li
dwarhom ma saret ebda valutazzjoni; il-Qorti jidhrilha i
dawn ghandhom jigu assenjati lill-konvenut billi nxtraw
biex juzahom hu. Kif gja’ nghad ma saret ebda stima u I-
Qorti se tassenjahom lill-konvenut minghajr ma tordna
ekwiparazzjoni ghaliex jirrizulta li l-attrici harget somom
konsiderevoli ta’ flus mill-bank fl-1999 u 2000 li taghhom
ma tatx spjegazzjoni ghal kollox sodisfacenti.

ll-partijiet ghandhom xi kontijiet bankarji li billi huma ta’
entitajiet varji naturalment ghandhom jingasmu ugwalment
bejn il-kontendi kif ghandhom jingasmu ukoll fl-istess
mizura kull depoziti ohra bhall-flus depozitati |-Qorti jekk
hemm.

L-attri¢i hallset is-somma ta’ Lm907.89 — ekwivalenti ghal
elfejn, mija u erbatax-il Euro u wiehed u tmenin ¢entezmu

(€2114.81) biex ingiebu I-mobbli i l-attur kellu I-H;
ghalhekk ged titlob gustament li tehodhom lura.

DECIZJONI

llli 1-Qorti ghalhekk qed tiddeciedi |-kawza billi fir-
rigward tat-talba attrici:

1. Tippronunzja s-separazzjoni bejn il-kontendenti
izda b’tort ugwali bejn il-partijiet u tawtorizzahom
jghixu separatament;

2. Tichad it-tieni talba;

3. Tilga’ t-tielet talba u tiddikjara |-proprjeta’
msemmija bhala parafernali tal-attrici, u ghal kull
buon fini tawtorizzaha tghix wahedha go fiha;

4.  Tichad ir-raba talba;

5. Tilga’ I-hames talba u tordna lill-konvenut ihallas
iIs-somma ta’ elfejn, mija u erbatax-il Euro u wiehed u
tmenin ¢entezmu (€2114.81);

6. Tilga’ s-seba’ talba u tiddikjara xolta I-komunjoni
tal-akkwisti b’ effett immedijat;

7. Tilga’ s-seba’ talba u tordna li I-fond, garage
numru (omissis) jinbiegh
taht l-awtorita’ tal-Qorti fuq talba ta’ xi hadd mill-
partijiet u r-rikavat jingasam ugwalment bejn il-
partijiet; tordna Ili jingasmu ugwalment ukoll il-
kontijiet kollha bankarji, Maltin u esteri u flejjes kollha
depozitati f'xi istituzzjoni ohra kompriz il-Qorti, fisem
il-partijiet sija wahedhom u sija flimkien; vetturi,
‘boat’, u ingeniji jibqghu fisem il-parti li fisimha huma
registrati;

8. Tilga’ t-tmien talba.

Kwantu ghall-kontro-talba;

1. Tilga’ l-ewwel talba, dejjem b’tort taz-zewg
partijiet indags;

2. Tichad it-tieni talba;

3. Tilga’ t-tielet talba skond kif indikat aktar gabel;
4.  Tilga’ r-raba’ talba;

5. Tastjeni milli tiehu konjizzjoni tal-ahhar talba billi
ma ngabux provi fir-rigward;

6. Ghalkemm ma hemmx talba fir-rigward, ai
termini tal-Artikolu 149 tal-Kodié¢i Civili, tordna li I-

kura u kustodja tal-minuri D B tibga’ ghand il-
konvenut; izda I-attriCi jkollha acéess darba fil-gimgha
ghal saghtejn, jekk hemm bzonn taht supervizjoni, u
tordna lill-attrici thallas manteniment lill-konvenut
ghall-istess minuri bir-rata ta’ hamsa u ghoxrin Euro
(€25) fix-xahar; rebus sic standibus.

L-ispejjez tal-kawza a kariku taz-zewg partijiet fi kwoti
indags.

Mogqgrija.

< Sentenza Finali >

